
Abstrak

Keselamatan dan Kesihatan Pekerjaan (KKP) merupakan aspek penting dalam memastikan kesejahteraan warga
kerja serta mengurangkan risiko kemalangan dan penyakit pekerjaan. Kajian ini dijalankan bagi menilai tahap
kesedaran, sikap, dan amalan penggunaan Peralatan Pelindung Diri (PPE) dalam kalangan komuniti politeknik
yang terdiri daripada pelajar, pensyarah, dan pekerja industri. Reka bentuk kajian kuantitatif digunakan melalui
pengedaran soal selidik kepada 499 responden. Data dianalisis menggunakan perisian SPSS melibatkan analisis
deskriptif dan inferensi seperti Korelasi Pearson dan ujian-t sampel bebas. Dapatan menunjukkan terdapat
hubungan positif yang signifikan antara pengalaman kerja dengan kesedaran dan sikap terhadap KKP. Namun,
tiada hubungan signifikan antara pengalaman kerja dengan penggunaan PPE, serta tiada perbezaan yang signifikan
berdasarkan jantina. Kajian ini mengesahkan bahawa walaupun tahap kesedaran dan sikap terhadap keselamatan
adalah tinggi, amalan penggunaan PPE masih rendah, menunjukkan wujudnya jurang pengetahuan-sikap-amalan
(KAP gap). Oleh itu, pendekatan holistik yang merangkumi latihan berterusan, pengukuhan budaya keselamatan,
dan penyeliaan berkala disarankan bagi meningkatkan pematuhan terhadap penggunaan PPE dalam kalangan
komuniti politeknik.

Kata Kunci: Keselamatan Dan Kesihatan Pekerjaan, Peralatan Pelindung Diri (PPE), Kesedaran, Sikap,
Amalan, Komuniti Politeknik

1.0 Pengenalan

Keselamatan dan Kesihatan Pekerjaan (KKP) merupakan satu bidang penting yang memberi
penekanan terhadap perlindungan pekerja daripada kemalangan dan penyakit berkaitan kerja.
Menurut Pertubuhan Kesihatan Sedunia (WHO, 2022), kemalangan di tempat kerja dan
penyakit pekerjaan terus menjadi antara penyumbang utama kepada kematian dan kehilangan
upaya dalam kalangan pekerja di seluruh dunia. Ini menunjukkan kepentingan mewujudkan
persekitaran kerja yang selamat dan sihat bagi menjamin kesejahteraan pekerja serta
meningkatkan produktiviti organisasi.

Di Malaysia, isu KKP dipantau oleh Jabatan Keselamatan dan Kesihatan Pekerjaan (JKKP)
melalui penguatkuasaan Akta Keselamatan dan Kesihatan Pekerjaan 1994. Akta ini
menetapkan bahawa adalah menjadi tanggungjawab majikan dan pekerja untuk memastikan
keselamatan di tempat kerja dipelihara. Di institusi pendidikan seperti politeknik, persekitaran
kerja yang melibatkan penggunaan mesin, bahan kimia, dan peralatan berbahaya menjadikan
keperluan terhadap KKP lebih mendesak. Menurut Baharom dan Halim (2017), kekurangan
pengetahuan tentang keselamatan di tempat kerja boleh membawa kepada peningkatan risiko
kemalangan, terutamanya dalam kalangan pelajar yang masih kurang pengalaman.

Budaya keselamatan memainkan peranan penting dalam memastikan pematuhan terhadap
KKP. Cooper (2000) menyatakan bahawa budaya keselamatan merangkumi nilai, sikap,
persepsi, kepercayaan, dan amalan yang dikongsi dalam kalangan anggota organisasi terhadap
keselamatan di tempat kerja. Elemen seperti kesedaran dan sikap terhadap KKP memberi kesan
langsung kepada tingkah laku individu dalam menggunakan Peralatan Pelindung Diri (PPE).
Menurut Abudayyeh et al. (2006), kekurangan pemakaian PPE sering dikaitkan dengan tahap
kesedaran dan sikap pekerja terhadap risiko.

PPE merupakan komponen penting dalam hierarki kawalan bahaya, namun
keberkesanannya bergantung pada tahap pemakaian yang betul dan konsisten. Menurut
Muiruri dan Mulinge (2014), penggunaan PPE sering diabaikan disebabkan faktor seperti
ketidakselesaan, kekurangan latihan, dan persepsi bahawa kerja yang dilakukan tidak

berbahaya. Oleh itu, kajian ini dijalankan bagi menilai tahap kesedaran, sikap, dan amalan
berkaitan penggunaan PPE dalam kalangan komuniti politeknik.

2.0 Metodologi

Kajian ini menggunakan reka bentuk kuantitatif melalui kaedah tinjauan menggunakan borang
soal selidik. Populasi kajian terdiri daripada 499 orang responden yang merangkumi pelajar,
pensyarah, dan pekerja industri di sebuah politeknik di Malaysia. Soal selidik yang digunakan
mengandungi bahagian berkaitan data demografi serta skala pengukuran bagi menilai
kesedaran, sikap, dan amalan terhadap KKP dan penggunaan PPE.

Instrumen soal selidik yang digunakan adalah berdasarkan kajian lepas yang telah disahkan
kesahan dan kebolehpercayaannya, antaranya oleh Abudayyeh et al. (2006) dan Othman dan
Jusoh (2016). Data yang diperoleh dianalisis menggunakan perisian Statistical Package for the
Social Sciences (SPSS). Kaedah analisis melibatkan statistik deskriptif untuk mengenal pasti
profil responden dan tahap amalan KKP serta ujian inferensi seperti Korelasi Pearson dan
ujian-t sampel bebas.

3.0 Dapatan Kajian dan Analisis
3.1 Statistik Deskriptif Responden

Jadual 1 menunjukkan statistik deskriptif bagi pembolehubah demografi responden.
Seramai 499 responden terlibat dalam analisis deskriptif, manakala 498 responden
mempunyai data yang lengkap untuk analisis seterusnya (listwise). Pembolehubah
JANTINA berdasarkan julat nilai (1.00-2.00) dan penggunaannya dalam analisis seterusnya
(korelasi dan ujian-t ).

Jadual 1: Statistik Deskriptif Pembolehubah Demografi

Descriptive Statistics

N Minimum  Maximum Mean Std. Deviation
JANTINA 499 1.00 2.00 1.3627 48127
KATEGORI 499 1.00 4.00 1.8257 1.05075
PENGALAMAN KERJA 498 .00 5.00 2.6285 2.32400
Valid N (listwise) 498

Walaupun terdapat sedikit perbezaan dalam purata penggunaan PPE antara lelaki
(Min=4.335) dan perempuan (Min=4.229), analisis statistik menunjukkan bahawa
perbezaan tersebut tidak signifikan secara statistik (p = 0.551, lebih besar daripada 0.05).
Oleh itu, tiada bukti yang kukuh bahawa jantina mempengaruhi penggunaan PPE dalam
sampel kajian ini. Daripada 499 responden yang terlibat, sebanyak 498 data lengkap
dianalisis. Statistik deskriptif menunjukkan bahawa kebanyakan responden terdiri daripada
pelajar lelaki yang masih belum bekerja. Nilai min dan sisihan piawai yang diperoleh
mencerminkan variasi dalam pengalaman kerja serta kategori responden.

3.2 Hubungan Antara Faktor Demografi dengan Kesedaran & Sikap KKP serta
Penggunaan PPE

Analisis korelasi Pearson dijalankan untuk menentukan hubungan antara faktor demografi
(pengalaman kerja dan jantina) dengan kesedaran & sikap terhadap KKP, serta amalan
keselamatan dan penggunaan PPE.

Jadual 2: Korelasi antara Demografi dengan Kesedaran & Sikap KKP

PEMBOLEHUBAH PENGALAMAN KERJA JANTINA
KESEDARAN & SIKAP TERHADAP
KKP
KORELASI PEARSON 156%* -.020
SIG. (2-TAILED) .000 .656
N 497 498

* Korelasi signifikan pada tahap 0.01

Jadual 3: Korelasi antara Demografi dengan Amalan Keselamatan & Penggunaan PPE
PENGALAMAN

PEMBOLEHUBAH KERIA JANTINA
AMALAN KESELAMATAN & PENGGUNAAN

PERALATAN PELINDUNG DIRI (PPE)

KORELASI PEARSON 084 -073
SIG. (2-TAILED) 063 104

N 497 498

Dapatan menunjukkan terdapat hubungan positif yang signifikan secara statistik antara
pengalaman kerja dengan kesedaran dan sikap terhadap KKP (r = .156, p = .000). Ini
mencadangkan bahawa semakin tinggi pengalaman kerja, semakin tinggi tahap kesedaran
dan sikap positif terhadap KKP. Walau bagaimanapun, tiada hubungan signifikan ditemui
antara jantina dengan kesedaran dan sikap KKP (p = .656). Bagi amalan keselamatan dan
penggunaan PPE, tiada hubungan signifikan ditemui sama ada dengan pengalaman kerja (p
=.063) mahupun jantina (p = .104).

Melalui analisis korelasi Pearson, didapati terdapat hubungan positif yang signifikan
antara pengalaman kerja dengan kesedaran (r = .156, p < 0.01) dan sikap terhadap KKP (r
=.091, p <0.05). Ini menunjukkan bahawa pengalaman kerja memberi pengaruh terhadap
kesedaran dan sikap terhadap keselamatan di tempat kerja, selaras dengan dapatan Rahman
et al. (2018) yang menyatakan bahawa pekerja yang berpengalaman lebih memahami risiko
dan kepentingan KKP.

3.3 Perbandingan Penggunaan PPE Berdasarkan Jantina

Ujian-t sampel bebas dijalankan untuk membandingkan purata penggunaan PPE antara
responden lelaki dan perempuan.

Jadual 4: Ujian-t Perbandingan Penggunaan PPE Mengikut Jantina

PURATA T- P-VALUE
KUMPULAN INTERPRETASI
UMPU PENGGUNAAN PPE VALUE (SIG.) S

Tiada perbezaan signifikan

LELAKI 4.335 1.630 0.551 L
antara jantina

PEREMPUAN 4.229

Namun, tiada hubungan signifikan ditemukan antara jantina dengan kesedaran dan sikap
terhadap keselamatan, sejajar dengan kajian Syed Ismail et al. (2020) yang mendapati
bahawa jantina bukanlah penentu utama dalam pembentukan sikap keselamatan. Selain itu,
korelasi antara pengalaman kerja dan penggunaan PPE juga tidak signifikan (p > 0.05),

menunjukkan bahawa walaupun individu mempunyai pengalaman kerja yang tinggi, ia tidak
semestinya membawa kepada peningkatan amalan pemakaian PPE.

Ujian-t sampel bebas menunjukkan tiada perbezaan yang signifikan dalam purata
penggunaan PPE antara jantina lelaki (min = 4.335) dan perempuan (min = 4.229), dengan
nilai p = 0.551. Ini menunjukkan bahawa penggunaan PPE dalam kalangan komuniti
politeknik tidak dipengaruhi oleh jantina.

4.0 Perbincangan dan Rumusan

Penemuan kajian menunjukkan bahawa pengalaman kerja mempunyai pengaruh signifikan
terhadap tahap kesedaran dan sikap terhadap keselamatan, sejajar dengan kajian oleh Dejoy
(2005) yang menekankan bahawa pengalaman menyumbang kepada pembentukan sikap
keselamatan yang lebih matang. Walau bagaimanapun, jurang antara kesedaran dan amalan
masih wujud, dikenali sebagai jurang pengetahuan-sikap-amalan (KAP gap), sebagaimana
dinyatakan oleh Mullen (2004).

Ketiadaan hubungan antara pengalaman kerja dan penggunaan PPE menunjukkan perlunya
pendekatan intervensi yang bukan hanya memberi pengetahuan tetapi juga membina perubahan
tingkah laku. Ini selaras dengan pendekatan Cooper (2000) yang menyarankan agar organisasi
menanamkan budaya keselamatan melalui latihan berterusan dan teladan daripada pihak
pengurusan.

Perbezaan tahap kesedaran antara pensyarah dan pelajar, dengan pensyarah mencatatkan
tahap lebih tinggi, mengukuhkan dapatan oleh Baharom dan Halim (2017) yang menyatakan
bahawa tahap pendidikan dan pengalaman memberi kesan kepada kesedaran keselamatan. Oleh
itu, pensyarah berperanan penting sebagai ejen perubahan dalam mendidik dan membudayakan
keselamatan dalam kalangan pelajar. Latihan keselamatan yang lebih menyeluruh perlu
dirancang untuk pelajar agar mereka bersedia menghadapi alam pekerjaan sebenar dengan
amalan keselamatan yang mantap.

